ХИЗМАТ  КЎРСАТИШ  ШАРТНОМАСИ № _______

Андижон шаҳри                                                                            «___» _______ 2022 йил
Бир томондан ўз Устави асосида фаолият юритувчи “_______________________” номидан директори _____________ кейинги ўринларда ”Бажарувчи” деб номланувчи ва иккинчи томондан фаолият юритувчи “Ҳудудгаз Андижон” газ таъминоти филиали бошлиғи Д.Салохиддинов кейинги ўринларда “Буюртмачи” деб номланувчи ўртасида қуйидаги шартнома тузилди.

I. ШАРТНОМА   ПРЕДМЕТИ
1.1. Мазкур шартнома бўйича "Бажарувчи" томонидан "Буюртмачи"га суюлтирилган газни қабул қилиш, сақлаш ва маиший газ балонларга тўлдириш хизматини _______________________________________ жойлашган газ тўлдириш станцияси (пункти) орқали амалга ошириш (кейинги ўринларда - "Хизматлар" деб юритилади), "Буюртмачи" эса ушбу "Хизматлар"ни қабул қилиш ва қийматини тўлаш мажбуриятини ўз зиммасига олади. 

1.2. Хизмат кўрсатиш ҳажми, нархи ва муддатлари шартнома иловасига мувофиқ белгиланади. (Илова 1 варақдан иборат).

II. ТОМОНЛАРНИНГ ҲУҚУҚ ВА МАЖБУРИЯТЛАРИ

2.1. "Буюртмачи "нинг ҳуқуқлари:

2.1.1. "Бажарувчи"дан шартномани бажариш учун зарур бўлган амалдаги давлат стандартлари ва бошқа норматив ҳужжатлар билан таъминлашни талаб қилиш.       
2.1.2. "Бажарувчи"дан мазкур шартномага мувофиқ кўрсатиладиган хизматларни буюртманомага мувофиқ тегишли сифатга эга бўлган "Хизматлар" кўрсатилишини талаб қилиш.
2.1.3. Шартнома шартлари бажарилмаганлиги ёки лозим даражада бажарилмаганлиги натижасида етказилган зарар қопланишини "Бажарувчи"дан талаб қилиш.
2.2. "Буюртмачи"нинг мажбуриятлари:

2.2.1. Ўз буюртмаси бўйича кўрсатилган "Хизматлар"ни мазкур шартномага мувофиқ қабул қилиш ҳамда тўловини амалга ошириш.
2.3. «Бажарувчи» ҳуқуқлари:

2.3.1. Кўрсатилган "Хизматлар" учун олдиндан ҳақ тўланишини амалдаги қонун ҳужжатларида белгиланган тартибда ва ҳажмда узил-кесил ҳисоб қилинишини "Буюртмачи"дан талаб қилиш.
2.3.2. Берилган буюртманомага мувофиқ кўрсатилган “Хизматлар”ни қабул қилиш асоссиз рад этилиши натижасида етказилган зарар қопланишини “Буюртмачи”дан талаб қилиш.

2.4. «Бажарувчи»нинг мажбуриятлари:

2.4.1. Газ тўлдириш станцияси (пункти) ҳудудидаги мавжуд газ сақлаш сиғимларини замонавий давлат стандартларига мос келувчи ўлчов воситалари сатҳ ўлчагич, (уровномер), сарф ўлчагич (расходомер), автотарози, видеокамера) билан таъминланган бўлиши, шу билан бирга "Буюртмачи" томонидан аҳоли истеъмоли учун келтирилган суюлтирилган газни миқдор жиҳатдан сақлаш учун алоҳида сиғимлар ажратиш.
2.4.2. Барча ўлчов воситаларини белгиланган муддатларида Давлат стандарти ва тегишли корхоналарда синов кўригидан ўтказиш.
2.4.3. «Бажарувчи» суюлтирилган газни назорат қилиш мақсадида видеокамераларни доимий равишда соз ҳолда бўлиши, уларни экранда кўрсатиш талабга мувофиқлиги (қабул қилишда пломбани ечиш ва қўйиш, тўкиш, сақлаш, маиший газ баллонларига тўлдириш, оғир қолдиқни тўкиш, дарвозадан чиқиш ҳамда бошқа жараёнлар) таъминлаш, "Буюртмачи"га доимий равишда видеокамера хотирасидаги маълумотларни кўриш учун рухсат бериш, шунингдек ҳар ой якунида видео маълумотлар архив ҳотирасини тақдим этиш.
2.4.4. Агар "Хизматлар"ни кўрсатиш жараёнида "Буюртмачи" томонидан тузилган шартнома шартлари ва норматив талаблар бўйича камчиликлар аниқланганда, "Бажарувчи"ни огоҳлантириш ва берилган муддатда  камчиликларни бартараф этиш.

2.4.5. “Буюртмачи” вакили билан бирга ҳар куни келтирилган маиший газ баллонларга белгиланган миқдорда суюлтирилган газ тўлдириш ва  сиғимлардаги мавжуд суюлтирилган газ ҳаракати (кун бошига қолдиқ, кирим, чиқим, кун оҳирига қолдиқ) бўйича бирламчи ҳужжатлар асосида кунлик ҳисоботни тузиш ҳамда “Буюртмачи”га топшириш. 

Иш куни якунида “Бажарувчи” масъул жавобгар шахслари ва “Буюртмачи” вакили билан сиғимлардаги қолдиқларни ўлчаб, уларни муҳрлаб (пломбалаб) масъул жавобгар шахсга топшириш ва қабул қилиш бўйича тегишли ҳужжатларни расмийлаштириш.  

Ҳар ой якунида ва зарурат туғилганда суюлтирилган газни миқдор жиҳатдан Миллий бухгалтерия стандарти талабларига мувофиқ тегишли тартибда хатловдан ўтказиш ва уларни расмийлаштириш.
2.4.6. Ўрнатилган ўлчов тарози (газ баллон тўлдириш)ларни доимий равишда ишчи ҳолатда бўлиши ҳамда белгиланган муддатларда Давлат стандарт кўригидан ўтказилишини таъминлаш.
2.4.7. “Бажарувчи” “Буюртмачи” вакилини ўз ваколати доирасида ишларни амалга ошириш учун эркин равишда ҳудудда ишлашига шароит яратиб бериш.
2.4.8. “Бажарувчи” суюлтирилган газни маиший газ баллонларига тўлдиришдан аввал уларни оғир қолдиқларини текшириш, мавжуд бўлганларидан тўкиб олиш, сақлаш, ҳисоб-китобини юритиш, маиший газ баллонларга суюлтирилган газни белгиланган миқдорда (20 кг) тўлдириш, шунингдек “Буюртмачи”га шу туғрисида хисобот топшириш.
Куннинг хохлаган вақтида “Бажарувчи” томонидан “Буюртмачи” вакилини асоссиз равишда худудга киритмаслиги “Бажарувчи” билан тузилган шартномани бекор қилишга асос бўлиши мумкин. 
III. ҲИСОБ-КИТОБ ТАРТИБИ

3.1. "Буюртмачи" “Бажарувчи”га кўрсатиладиган "Хизматлар" туркуми суммасининг 15 фоизи миқдорида ойлик газ миқдори бўйича олдиндан ҳақ тўлаш ва кўрсатилган "Хизматлар" учун қабул қилиш-топшириш далолатномаси имзолангандан сўнг “Хизматлар” туркуми суммаси счёт фактурага асосан ҳар ойнинг 10 санасигача якуний тўловни амалга оширилади.
3.2. Кўрсатилган "Хизматлар" учун пул кўчириш йўли билан нақд пулсиз тартибда ҳисоб-китоб қилинади.
IV. ШАРТНОМАНИНГ БАЖАРИЛИШИ

4.1. Мазкур шартномани амалдаги Ўзбекистон Республикаси Қонун ҳужжатлари талабларига мувофиқ лозим даражада бажариш керак. Агар томонлар ўз зиммаларига қабул қилган барча мажбуриятлар бажарилишини таъминласа, шартнома бажарилган деб ҳисобланади.
4.2. Шартнома бажарилишини бир томонлама рад этишга ёки шартнома шартларини бир томонлама ўзгартиришга йўл қўйилмайди, қонун ҳужжатларда белгиланган ҳоллар бундан мустасно.
4.3. "Хизматлар" қабул қилиш-топшириш далолатномалари тузилган сана шартномалар бўйича мажбуриятлар бажарилган сана ҳисобланади. “Буюртмачи”нинг  ҳисоб-китоб ҳужжатида газ таъминот ҳисобхонасининг штампида кўрсатилган сана "Хизматлар"га ҳақ тўлаш бўйича "Буюртмачи" мажбуриятлари бажарилган сана ҳисобланади.
4.4. Муддатлар бузилган ҳолда кўрсатилган "Хизматлар"ни "Буюртмачи" қабул қилишни рад этишга ҳақли. 

4.5. Кўрсатилган "Хизматлар" бевосита "Буюртмачи"нинг масъул ходими томонидан далолатнома бўйича қабул қилинади. Далолатномада кўрсатилган "Хизматлар" миқдори, уларнинг сифати кўрсатилади ва ҳар икки томон вакиллари иштирокида имзоланади.
4.6. Шартномада назарда тутилган "Хизматлар" кўрсатилиши мазкур шартномага мувофиқ ёки "Буюртмачи"нинг буюртманомасида кўрсатилган муддатлар ва ҳажмда мазкур шартномада кўрсатилган давр мобайнида амалга оширилади. Ушбу мақсадларда "Бажарувчи" тегишли журналларни юритади.
4.7. "Буюртмачи" илгари берилган буюртманомани бекор қилишга ёхуд "Хизматлар"нинг тегишли қисмларини кўрсатиш санасини ўзгартиришга ҳақли, бу ҳақда "Бажарувчи"ни буюртманомада кўрсатилган сана бошланишидан камида 15 кун олдин хабардор қилинади.

V. ТОМОНЛАРНИНГ ЖАВОБГАРЛИГИ

5.1. "Хизматлар" кўрсатиш бўйича шартномада назарда тутилган мажбуриятлар бажарилмаган холда хизматлар кўрсатиш кечиктирилган ёки тўлиқ кўрсатилмаган тақдирда "Бажарувчи" "Буюртмачи"га кечиктирилган ҳар бир кун учун мажбурият бажарилмаган қисмининг 0,1 фоизи миқдорида пеня тўлайди, бироқ бунда пенянинг умумий суммаси кўрсатилмаган "Хизматлар" қийматининг 50 фоизидан ортиқ бўлмаслиги керак. Пеня тўланиши шартнома мажбуриятларини бузган томонни шартномани зарур тарзда бажаришдан ва "Хизматлар" кўрсатиш муддати кечиктирилиши ёки тўлиқ кўрсатилмаслиги туфайли етказилган зарарлар қопланишидан озод этмайди;
5.2. "Хизматлар" кўрсатиш бўйича шартномада назарда тутилган мажбуриятлар учун ўз вақтида пул маблари ўтказиб берилмагани ёки кечиктирган тақдирда "Буюртмачи", "Бажарувчи"га кечиктирилган ҳар бир кун учун мажбурият бажарилмаган қисмининг              0,1 фоизи миқдорида пеня тўлайди, бироқ бунда пенянинг умумий суммаси кўрсатилмаган "Хизматлар" тўлови қийматининг 50 фоизидан ортиқ бўлмаслиги керак. Пеня тўланиши шартнома мажбуриятларини бузган томонни шартномани зарур тарзда бажаришдан ва "Хизматлар" кўрсатиш тўлови муддати кечиктирилиши туфайли етказилган зарарлар қопланишидан озод этмайди.
5.3. “Бажарувчи” томонидан хатлов натижалари бўйича камомад аниқланган ҳолда, махсус ваколатли ташкилот томонидан ишлаб чиқилган рухсат этилган технологик йўқотишлар сарф меъёрлари қўлланади. Технологик йўқотиш сарф меъёрларидан ташқари аниқланган камомад “Бажарувчи” томонидан миқдорда тегишли тартибда тўлиқ қоплайди.      

5.4. “Бажарувчи” томонидан хатлов натижалари бўйича ортиқчалик аниқланган ҳолда ортиқчалик миқдорини “Буюртмачи” ҳисоботига киримга олинади.
5.5. “Бажарувчи” томонидан суюлтирилган газ камомади ёки ортиқчалигига йўл қўйилган ҳолларда қонунда белгиланган тартибда иш кўрилади.
5.6. Ўтказилган ўрганиш ва текширишларда тасдикланган камомад ёки ортиқчалик аниқланганда “Буюртмачи” томонидан шартномани бир томонлама бекор қилиш хуқуқига эга.  

5.7. Мазкур шартномада назарда тутилмаган ҳолатлар бўйича томонларнинг жавобгарлиги амалдаги Ўзбекистон Республикаси қонунчилиги асосида белгиланади.
VI. НИЗОЛАРНИ ҲАЛ ЭТИШ ТАРТИБИ

6.1. Келишмовчиликлар ва низоли масалалар келиб чиқган тақдирда томонлар мустақил равишда уларни музокаралар ўтказиш йўли билан судга қадар ҳал этиш чораларини кўрадилар.

6.2. Томонлар келишмаган тақдирда келиб чиқган низо жавобгар жойлашган жойдаги иқтисодий судда кўриб чиқилади.

VII. ШАРТНОМАНИНГ АМАЛ ҚИЛИШИ

7.1. Мазкур шартнома имзоланган кундан кучга киради ва _______ йилнинг «__» ______ кунига қадар амал қилади.

7.2.  “Бажарувчи” “Хизматлар” кўрсатиш талаблари бажарилишини тўлиқ таъминланмаса “Буюртмачи” шартномани бир томонлама бекор қилиш ҳуқуқига эга. Бунда шартнома бир томонлама бекор қилиниши хақида бир ой олдин “Бажарувчи”ни ёзма равишда огоҳлантиради.

7.3. Мазкур шартнома томонларнинг келишувига кўра ёки бошқа томон шартнома шартларини жиддий равишда бузган тақдирда, ўзаро келишув асосида бекор қилинади. Агар бир томон норози бўлган тақдирда томонлардан бирининг талаби бўйича суд тартибида бекор қилиш мумкин.
VIII.  ТАРАФЛАРНИНГ МУЛКИЙ ЖАВОБГАРЛИГИ

8.1. Мазкур шартномадаги тарафлар жавобгарлиги Ўзбекистон Республикасининг Фуқаролик кодекси, Ўзбекистон Республикаси “Хўжалик юритувчи субъектлар фаолиятининг шартномавий-ҳуқуқий базаси тўғрисида”ги қонуни ва бошқа қонун ҳужжатлари билан тартибга солинади.

IХ. ШАРТНОМАНИНГ ҚОНУНИЙ КУЧГА КИРИШИ

9.1.  Шартнома томонлар ўртасида имзолангандан сўнг қонуний кучга киради. 

Х. КОРУПЦИЯГА ҚАРШИ ҚЎШИМЧА ШАРТЛАР

10.1. “Шартнома” бўйича ўз мажбуриятларини бажариш доирасида “Тарафлар”  амалдаги коррупцияга қарши қонунчилик талабларига риоя этилишини таъминлайдилар, улар, уларнинг ходимлари, филиаллари, бенефициарлари ва шартномани бажаришда иштирок этаётганлар, бизнес шериклар, воситачилар, пудратчилар ёки агентлар чоралар кўрмасликларини (ҳаракат қилишдан бош тортадилар) пора олиш, тижорат пора олиш, пора бериш ёки пора беришда воситачилик қилиш, давлат органи, давлат иштирокидаги ташкилот ёки фуқароларнинг ўзини ўзи бошқариш органи ходимининг пора олиш ва амалдаги қонунчиликда жиноятчиликдан олинган даромадларни легаллаштириш ва терроризмни молиялаштиришда назарда тутилган коррупцияга ва ушбу ҳуқуқбузарликка қарши курашиш.

10.2. “Тарафлар” бевосита ёки билвосита, шахсан ёки учинчи шахслар орқали таклифлар, ваъдалар, бериш, товламачилик, сўровлар, пул, бошқа қимматбаҳо буюмлар, мулк, мулк ҳуқуқи ёки бошқа моддий ва/ёки номоддий неъматларнинг фойдасига ёки нима учун олиш ва олишга розилик беришдан ҳамда асоссиз устунликка эришиш ёки бошқа ноқонуний мақсадларга эришиш, шу жумладан “Тарафлар” ўртасидаги муносабатларнинг шаффофлиги ва очиқлиги тамойилларига мос келмайдиган мақсадларга эришиш учун уларга таъсир ўтказишдан тийилишади.

10.3. “Тарафлар” ушбу ҳаракатларнинг олдини олиш чоралари кўрилишини кафолатлайдилар. “Тарафлар” ушбу “Шартнома”нинг коррупцияга қарши кураш қоидаларини “Тарафлар”, ходимлар, бенефициар, шерик ёки бошқа шахслар томонидан бузилиш шубҳалари пайдо бўлиши ёки бузилиш эҳтимоли тўғрисида ёзма равишда (шу жумладан корпоратив электрон почтадан фойдаланган ҳолда) 
бир-бирларини очиқ ва дарҳол хабардор қилишни ўз зиммаларига оладилар.    

Шунингдек, агар “Тарафлар”дан бирида бошқа томон, унинг ходимлари, бенефициарлари, филиаллари ёки “Шартнома”ни бажаришда иштирок этадиган бошқа шахслар томонидан амалдаги қонунчилик ёки ушбу “Шартнома”нинг коррупцияга қарши қоидаларини шубҳа остига қўйиш ёки бузилиши асосли равишда оқланган бўлса, ушбу тараф унга ёзма сўров юбориш ҳуқуқига эга. Талабнома олинган кундан бошлаб 10 (ўн) иш куни ичида бузилиш фактини рад қилувчи ёки тасдиқловчи изоҳлар ва маълумотлар / ҳужжатларни тақдим этиш талаби.

10.4. “Тарафлар”дан бири ушбу бобнинг талабларини бажармаган бўлса, шунингдек бошқа томон бузилиш содир бўлмаганлиги ёки содир бўлмаслиги тўғрисида тасдиқ олмаса ва бир тараф коррупция хавфини камайтириш бўйича чораларни амалга оширган бўлса, бошқа тараф ушбу “Шартнома”ни бир томонлама бекор қилишга, шунингдек унинг бажарилишини тўхтатиб туришга ҳақлидир.

10.5. Ушбу бобда кўрсатилган асослар бўйича “Шартнома”ни бир томонлама бекор қилишни талаб қилган тараф томонидан етказилган зарарни қоплаш ушбу “Шартнома”нинг тегишли моддасида белгиланган тартибда амалга оширилади, шу билан бирга ушбу бобнинг мажбуриятларини бузган тараф “Шартнома”ни белгиланган бир томонлама бекор қилиш натижасида етказилган зарарни қоплашни талаб қилишга ҳақли эмас.

10.6. Агар келишув бўйича бир тараф ходимларининг ҳаракатларига, ушбу “Шартнома”га ёки амалдаги қонунчиликка, шу жумладан коррупциявий ҳуқуқбузарликларни содир этишга мажбурлаш фактларига дуч келса, бошқа тараф
бу ҳақда коррупцияга қарши қоидаларга зид бўлган қуйидаги алоқа каналларидан бири орқали хабар қилиши шарт:

- “Ишонч телефонига” оғзаки мурожаат билан: +998___________;
- расмий веб-сайтида жойлаштирилган шакл орқали: __________;

- почта орқали ёзма равишда қуйидаги почта орқали: __________.
ХI. ЯКУНИЙ ҚОИДАЛАР

11.1. “Бажарувчи” хизмат кўрсатиш жараёнида қатнашадиган барча ўлчов асбобларини соз ҳолда бўлишини таъминлаш, ҳар ой якуни билан суюлтирилган газ миқдорини “Буюртмачи”нинг вакили иштирокида ўрнатилган тартибда хатловдан ўтказиш, ҳужжатларни расмийлаштириш ва натижаларини “Буюртмачи”га тақдим этиб бориш.
11.2. Тарафлар почта манзили ва банк реквизитлари ўзгарган тақдирда 3 кун муддат ичида тарафлар бир-бирларини ёзма равишда огоҳлантириши шарт.

11.3. Мазкур шартномага ҳар қандай ўзгартириш ва қўшимчалар ёзма шаклда амалга оширилади ва томонларнинг шартномани имзолаш ваколатига эга бўлган вакиллари томонидан имзоланиши шарти билан ҳақиқий ҳисобланади.
11.4. “Бажарувчи”нинг ушбу шартнома билан бўйнига оладиган вазифасини сабабсиз равишда бажармаслиги шартномани “Буюртмачи” томонидан бир томонлама бекор қилинишига асос бўлади.

11.5. Мазкур шартнома томонлар учун бир нусхадан, жами икки нусхада тузилди ва Шартноманинг иккала нусхаси бир ҳил юридик кучга эга.

XII. ТОМОНЛАРНИНГ ЮРИДИК МАНЗИЛЛАРИ ВА БАНК РЕКВИЗИТЛАРИ

